
 

 

Сенти лаши 

 

Чипер ача Сенти пур, 

Чупса ҫӳрет урамра. 

Кӗвентине уталнса, 

Ача вылять лашалла… 

К. Иванов 

Шыв ик енӗпе йӑмра – 

Хулӑн хуппи кушӑрка… 

Тымар янӑ яйлӑма 

Чӑваш ялӗ Хушӑлка. 

 

…Урамра ача ҫӳрет, 

Утланса велосипед, 

Нимӗн шикленмесӗрех 

Ярӑнтать вӑл кунӗпе. 

 

Сенти мар-ши ку, сенти, 

Хура кӑтра ҫӳҫлӗскер? – 

Урапаллӑ «кӗвенти» 

Ытла, ытла йӳрӗк-ҫке! 

 

И-ха-ха! Темест лаши, 

Шӑнкӑр! ҫеҫ вӑл кӗҫенет… 

Ҫутӑ урапа ташши 

Вӗҫтерет Лешкас енне. 

 

Сапалать хӗвел сипет… 

Юмах юлчӗ авала, 



Утланса велосипед 

Сенти вылять лашалла! 

